
КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ
«Виччысьтöм лоöмторъясысь да виччысьтöм лёкторъяслöн колясъясысь öлöдан да найöс бырöдан Коми Республикаса Веськöдлан котырлöн резервнöй фондысь сьöм видзан пöрадок йылысь положение вынсьöдöм йылысь» Коми Республикаса Веськöдлан котырлöн 2006 во рака тöлысь 31 лунся 52 №-а шуöмö вежсьöмъяс пыртöм йылысь
Коми Республикаса Веськöдлан котыр шуö:

1. Пыртны «Виччысьтöм лоöмторъясысь да виччысьтöм лёкторъяслöн колясъясысь öлöдан да найöс бырöдан Коми Республикаса Веськöдлан котырлöн резервнöй фондысь сьöм видзан пöрадок йылысь положение вынсьöдöм йылысь» Коми Республикаса Веськöдлан котырлöн 2006 во рака тöлысь 31 лунся 52 №-а шуöмö вежсьöмъяс содтöдын индöм серти.

2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                                   В. Гайзер  

Сыктывкар 

2012 вося косму тöлысь 28 лун

179 №

Коми Республикаса Веськöдлан котырлöн 

2012 во косму тöлысь 28 лунся 179 №-а шуöм дорö 

СОДТÖД 

«Виччысьтöм лоöмторъясысь да виччысьтöм лёкторъяслöн колясъясысь öлöдан да найöс бырöдан Коми Республикаса Веськöдлан котырлöн резервнöй фондысь сьöм видзан пöрадок йылысь положение вынсьöдöм йылысь» Коми Республикаса Веськöдлан котырлöн 

2006 во рака тöлысь 31 лунся 52 №-а шуöмö пыртан 
вежсьöмъяс 

«Виччысьтöм лоöмторъясысь да виччысьтöм лёкторъяслöн колясъясысь öлöдан да найöс бырöдан Коми Республикаса Веськöдлан котырлöн резервнöй фондысь сьöм видзан пöрадок йылысь положение вынсьöдöм йылысь» Коми Республикаса Веськöдлан котырлöн 2006 во рака тöлысь 31 лунся 52 №-а шуöмын:

Виччысьтöм лоöмторъясысь да виччысьтöм лёкторъяслöн колясъясысь öлöдан да найöс бырöдан Коми Республикаса Веськöдлан котырлöн резервнöй фондысь сьöм видзан пöрадок йылысь положениеын, мый вынсьöдöма шуöмöн (содтöд):

1) 5 пунктын:

а)  содтыны татшöм вежöртаса выль сизимöд абзац: 

«Комиссияöн норасьöмъяс видлалан пöрадок (сы лыдын экспертиза нуöдöм могысь Коми Республикаса войтырöс доръян мероприятиеяс могмöдöм серти комитетö шыöдчöм да сы бердса документъяс мöдöдан кадколаст, Комиссияöн резервнöй фондысь сьöм вичмöдöм йылысь помшуöмъяс примитан кадколаст да найöс Коми Республикаса сьöм овмöс министерствоö мöдöдöм) урчитöны Виччысьтöм лоöмторъясысь öлöдöм да найöс бырöдöм да пöжарысь видзчысянлун могмöдöм серти Коми Республикаса Веськöдлан котырлöн комиссия йылысь положение серти.»;

б) сизимöд абзац лыддьыны кöкъямысöдöн да гижны сійöс тадзи:

«Коми Республикаса войтырöс доръян мероприятиеяс могмöдöм серти комитет Комиссияысь экспертиза нуöдöм могысь документъяс воан лунсянь 10 уджалан лунöн:

1) нуöдö меставывса асвеськöдлан органъяслöн да Коми Республикаса олöмö пöртысь власьт органъяслöн шыöдчöмъяс дорö документъяслысь экспертиза, кутшöмъяс подулалöны коран сьöм мындасö, подулалан документъяслöн Коми Республикаса войтырöс доръян мероприятиеяс могмöдöм серти комитетöн вынсьöдöм лыддьöг да пытшкöслун серти;

2) лöсьöдö экспертиза нуöдöм бöртасъяс серти кывкöртöд да мöдöдö найöс документъясöн, мыйяс воисны Комиссияысь, Коми Республикаса сьöм овмöс министерствоö. 

Коми Республикаса сьöм овмöс министерство Коми Республикаса войтырöс доръян мероприятиеяс могмöдöм серти комитетысь индöм документъяслöн воан лунсянь 7 уджалан лунöн нуöдö налысь финансöвöй экспертиза, мый серти лöсьöдö лöсялана кывкöртöд да мöдöдö сійöс Коми Республикаса йöзöс доръян мероприятиеяс могмöдöм серти комитетö.

Коми Республикаса йöзöс доръян мероприятиеяс могмöдöм серти комитет Коми Республикаса сьöм овмöс министерствоысь кывкöртöд воан лунсянь 3 уджалан лунöн дасьтö öтувъя кывкöртöд да мöдöдö сійöс Комиссияö.»;

в) кöкъямысöд абзац лыддьыны öкмысöдöн да гижны сійöс тадзи:

«Резервнöй фондысь сьöм вичмöдöм йылысь Коми Республикаса Веськöдлан котырлöн помшуöм баласö дасьтö Коми Республикаса сьöм овмöс министерство сьöм вичмöдöм йылысь Комиссияысь помшуöм, кутшöмöс оформитöма сёрнигижöдöн да кöні индöма вичмöдан сьöм мындасö да сылысь торъя могсö, воан лунсянь 5 уджалан лунöн.»;

2) 6 пункт гижны тадзи:

«6. Коми Республикаса сьöм овмöс министерство юöртö бюджетса ассигнование мында да могъяс кузя, мый индöма Коми Республикаса Веськöдлан котырлöн помшуöмас, Коми Республикаса олöмö пöртысь власьт органъяслы, кутшöмъяс нуöдісны (нуöдöны) виччысьтöм лоöмторъясысь да виччысьтöм лёкторъяслöн колясъясысь öлöдöм да найöс бырöдöм серти, а сідзжö Коми Республикаын олысь гражданалы, кодъяс веськалісны террористическöй лоöмтор улö, öтчыдысь мынтан сьöм сетöм серти мероприятиеяс, да муниципальнöй юкöнъяслöн бюджетъясö Коми Республикаса республиканскöй сьöмкудлöн öтувъя бюджетса роспись лöсьöдан да нуöдан пöрадок серти, кутшöмöс вынсьöдöма Коми Республикаса сьöм овмöс министерствоöн.»;

3) 7 пункт киритны;

4) 8-10 пунктъяс лыддьыны лöсялöмöн 7-9 пунктъясöн.

